27. Radionica upravljanja slučajem, 28.-29. septembar 2015. Tirana, Albanija
27. Radionica upravljanja slučajem održana je 28. i 29. septembra 2015. u Tirani, u organizaciji albanskog Povjerenika za informacije i zaštitu podataka (IDP). Radionica je osnovana kao podgrupa Europske konferencije tijela za zaštitu podataka. Cilj Radionice je razmjena informacija o praktičnim pitanjima, te promicanje saradnje među tijelima za zaštitu podataka.

Radionici su prisustvovali predstavnici iz 25 europskih tijela za zaštitu podataka, kao i predstavnik Europskog supervizora za zaštitu podataka. Učesnici Radionice prezentirali su i podijelili svoja iskustva i prakse na tehničkom nivou u ovom području. Predavanja predstavnika javnog i privatnog sektora u Albaniji, uglavnom kontrolora, uključena su na Radionici, s ciljem da daju svoja najbolja iskustva i prakse.
Osam sesija i 19 prezentacija obrađivale su teme o zaštiti podataka u finansijskom i javnom sektoru, razmjenu podataka među nacionalnim tijelima u prekograničnim slučajevima, pojavu novih usluga, servisa i tehnologija, direktni marketing i Internet, te individualne slučajeve koji su predstavljali do sad usvojeno znanje. Više informacija o održanoj Radionici može se pronaći putem linka: http://idp.al/index.php/en/workshop-chw.

Ispred Agencije za zaštitu ličnih podataka u BiH na Radionici je učestvovao Stručni savjetnik za inspekcijski nadzor, te održao prezentaciju na temu „Obrada ličnih podataka od strane bankarskih / finansijskih institucija u svrhu provjere kreditne historije i finansijske solventnosti.“
